
LEJN KULTURA TAL-LAQGHA PERSONALI

Wara li dan l-ahhar kelli okkazjoni nitkellem ma’ xi sacerdoti u naqra xi kitba ta’ ohrajn,
inhoss 1li ghandna bZonn naraw x’manwal ta’ ekklezjologija qeghdin nuzaw biex inkomplu
naqdu lill-Knisja li taghha ahna presbiteri. Ghandi l-impressjoni li fostna hemm min ghandu
diffikulta biex jahdem fuq il-manwal tal-ekklezjologija li qed jaghtina 1-Papa Frangisku;
minflok, bhal donnu hawn min jippreferi 1-ekklezjologija ta’ gabel il-Kon¢ilju Vatikan II.

Qed nuza t-terminu “ekklezjologija” ghax “il-konverzjoni” li nehtiegu ma tirrigwardax id-
duttrina — dik kienet u tibga’ valida — imma hija wahda “pastorali”. Kif qal il-Papa lill-
episkopat Latin-Amerikan fI-2013, “il-konverzjoni pastorali mhix haga ohra ghajr I-
ezercizzju tal-maternita tal-Knisja. Hija tnissel, tisqi 1-halib, tkabbar, tikkoregi, titma’ u
tagbad id il-bniedem biex tghinu jimxi. Ghalhekk hemm bzonn Knisja li kapaci tiskopri 1-
gewwieni matern tal-mizerikordja. Minghajr il-hniena, ftit li xejn nistghu ninfdu f’dinja
mimlija persuni feruti li ghandhom bzonn min jifhimhom u jghinhom jaghmlu l-esperjenza
tal-mahfra u l-imhabba”.

Nemmen li ghandna nadottaw il-vizjoni ta’ Frangisku mhux ghax ta’ gabel kienu zbaljati,
imma ghax inbidlu z-Zminijiet. Madwarna ged nassistu mhux ghal bidla ta’ epoka imma ghal
bidla epokali! Hamsin jew ghoxrin sena ilu 1-Knisja kellha approw¢ pastorali, imma llum
nehtiegu approw¢ differenti li jikkorrispondi maz-zmien tal-lum.

Dan l-ahhar giet f’idejja intervista interessanti li dehret xi gimgha ilu f’La Crux ma’ Julian
Carron, is-sacerdot li huwa responsabbli mill-Moviment ‘Komunjoni u Liberazzjoni’. Carron
jghid li min ghadu ma fehemx li Frangisku huwa l-medic¢ina li nehtiegu bhalissa, ifisser li
ghadu ma gharafx il-gravita tal-marda. Qisu wiehed ghandu kankru imma jibga’ jghid lilu
nnifsu li ghandu rih, u flok il-kimoterapija jiehu 1-panadol.

Nitqgarrqu jekk nirriducu 1-krizi li ghandu I-bniedem illum ghal semplic¢i krizi ekonomika,
politika jew ta’ valuri. Il-krizi hija ferm aktar profonda, ghax tolqot il-gewwieni ta’ dak li hu
l-bniedem. Ghandna nies li qed jistagsu x’sens ghandha l-hajja, xi skop hemm li tifforma
familja, u aktar... Uhud ma ghandhomx aptit jghixu, u ghalhekk sempli¢cement jezistu.
Fenomenu komuni fost iz-zghazagh huwa li jibzghu jaffrontaw il-futur! Jekk nghidu li din
mhix ir-realta, allura ma nafux in-nies! Dawn huwa sitwazzjonijiet godda u ma nistghux
nibgghu napplikaw il-medicina li tajna lbierah.

Carron gustament josserva li 1-krizi tinkludi aktar minn semplic¢i ¢ahda ta’ xi regola tal-etika.
Jien konvint li mhux bilfors li min qed jaghmel ghazliet li ma jidhlux fil-kwadru tal-morali
taghna jfisser li dan ged jaga’ u jqum minn Alla. Jista’ jkun li ghandna sitwazzjoni li qed
tikxef kemm il-bniedem huwa kumpless! Ghalhekk, dak li I-bniedem jehtieg mhux tant xi
ezortazzjoni morali jew xi diskors teologiku gholi, imma li jiskopri 1-qawwa attrattiva tal-
Vangelu u tal-hajja Nisranija! Dan huwa li ghamel Kristu — mhux tant bil-predikazzjoni
dagskemm bil-laqghat personali li kien ikollu man-nies kollha. “Meta dahal ghand Zakkew,
Kristu ma qaghadx jaghtih lekcer tat-teologija u lanqas gaghad jispjegalu 1-ligijiet tal-morali.
Il-veritd kienet inkarnata fil-persuna tieghu”. Wagt li “neza’” l-qawwa divina tieghu, Gesl



halla l-verita tilma fl-attitudni tieghu man-nies. Gesi kkomunika l-verita bil-prezenza u bl-
imgiba tieghu kollha mhabba u moghdrija! Meta I-bniedem ferut gie f’kuntatt ma’ Gesu u daq
il-hlewwa tal-kompassjoni tieghu, dan beda jinteressa ruhu fih u fil-messagg shih tieghu.

It-triq tal-pastorali li ged jurina “Pietru” llum ghandha isem: il-kultura tal-laggha personali!
Meta telaq fuq din it-trig, Kristu inawgura bidu gdid! Jekk bhala Knisja rridu ntellqu hajja
gdida madwarna, din hija t-trig li ghandna nterrqu: bil-kuragg “ninzghu” minn hafna
affarijiet, inkluz il-psewdo-poter li jattribwulna, u nfittxu niltaqghu mal-bniedem fl-ambjent
tieghu biex f’din il-laggha huwa jilmah il-gmiel ta’ Kristu. Jekk nibgghu nittratienu u
nizbaljaw it-triq, allura verament ikollna Knisja marida f’soc¢jeta marida. Nitolbu lill-Ispirtu
s-Santu jghinna nikkollaboraw aktar mal-Papa Frangisku.



